
WARNA WARNI MALAM APRESIASI SENI SUAI KENAL 2017 

 
UUM ONLINE: Warna warni keunikan budaya pelbagai kaum di Malaysia diserlahkan pada Malam 
Apresiasi Seni Suai Kenal (MASS) 2017 di Dewan Mu’adzam Shah, Jumaat lalu. 

Setelah beberapa hari berlangsung, Minggu Suai Kenal melabuhkan tirai dan ditutup secara rasmi 
menerusi MASS anjuran Pusat Budaya Dan Seni (PBS) yang menyaksikan pelajar baharu Sesi 
2017/2018 mempamerkan bakat dan kreativiti masing-masing. 
 
Majlis diserikan dengan persembahan menghiburkan seperti deklamasi puisi, nasyid, koir, dikir alaf 
baru dan pentomen kemerdekaan, sekali gus meningkatkan nilai jati diri dan perpaduan terhadap 
tanah air tercinta.   
 
Antara persembahan yang diadakan seperti koir, zapin, sumazau, boria, nasyid serta persembahan 
pelajar antarabangsa yang mengetengahkan budaya dan keunikan negara masing-masing.  
 
Pada malam tersebut, Timbalan Naib Canselor (Hal Ehwal Pelajar dan Alumni), Prof Dr Abdul Malek 
Abdul Karim yang mewakili Naib Canselor telah menyampaikan Anugerah Kumpulan Paling 
Berdisiplin yang dimenangi oleh Inasis Bank Muamalat, Anugerah Kumpulan Paling Versatile (Inasis 
TM), Anugerah Kumpulan Paling Cute (Inasis Sime Darby) dan Anugerah Paling Vouge (Band Pusat 
Budaya Dan Seni),  
 
Manakala Anugerah Paling Menghiburkan dirangkul oleh Inasis Proton, Anugerah Paling Kreatif 
(Inasis Yayasan Al Bukhary), Anugerah Paling Malatops (Inasis Petronas) dan Anugerah Stylo (Inasis 
Grantt).  
 
Anugerah Khas Juri dimenangi oleh pelajar antarabangsa, Anugerah Paling Sporting (Inasis SME 
Bank), Anugerah Paling Versatile (Inasis MAS), Anugerah Persembahan Mantop (Inasis Bank 
Rakyat), Anugerah Paling Ceria (Inasis TNB) dan Anugerah Paling Vouge (Inasis MISC). 

